
Guru Stava Nirajana ShatakaM 100 Songs for Guru

గురుస్తవనీరాజనశతకమ్

౧ గురురేవ సద్గురుః  గురురేవ జగద్గురుః
గురురేవ సద్గురుః  గురురేవ జగద్గురుః  ।
గురురేవ విరిఞ్చివిష్ణువిషకణ్ఠః   ॥ పల్లవి ॥
అధ్యాత్మయోగనిష్ఠో విశిష్టః
అనుభవతత్పరః పరమవిశిష్టః
అపరవిద్యాతటదర్శకః
అక్షరవిద్యాప్రదాయకః  ॥ ౧॥
ఆర్షసంప్రదాయ   రక్షకః
ఆత్మశ్రద్ధాసంవర్ధకః  
అన్తఃకరణవైకల్యనాశకః
ఆత్మతృప్తః గీతసుధాస్వాదకః ॥౨॥

౨ గురువరం వన్దే దివ్యనేత్రమ్
గురువరం వన్దే దివ్యనేత్రమ్  ।
గుణసాగరం సచ్చరిత్రమ్  ॥ పల్లవి ॥
శాన్తం దాన్తం విపశ్చితం
పఞ్చవిషయస్పన్దనరహితం
గుణాతీతం ద్వన్ద్వాతీతం
గహనతత్త్వవేత్తం రఞ్జితమ్  ॥ ౧॥
అనుభవరహిత సంవాదదూరం
అన్ధశ్రద్ధాహరణచతురం  
కృతనిశ్చయం అప్రతీకారం
కృతకృత్యం గీతసుధాకరమ్ ॥౨॥

గురుస్తవనీరాజనశతకమ్

౩ గురుపాదవారిజాభ్యాం నమస్తే
గురుపాదవారిజాభ్యాం నమస్తే ।
గురుహస్తనీరజాభ్యాం నమస్తే ॥ పల్లవి ॥
లోకసేవాపరాయణాయ
లోకసమ్పర్క విధిపావనాయ
సహజ సాత్త్వికభావపూర్ణాయ
నమస్తే జ్ఞానవిజ్ఞానపూర్ణాయ    ॥ ౧॥
సమస్త జీవహితచిన్తకాయ
సమస్త శిష్యగణపరిరక్షకాయ
స్వావలమ్బనసుఖదాయకాయ
నమస్తే గీతసుధాస్తుతాయ ॥౨॥

౪ గోచరాగోచరతత్త్వకోవిద
గోచరాగోచరతత్త్వకోవిద ।
గమ్యం గచ్ఛామి తవ కారుణ్యేన ॥ పల్లవి ॥
లోకవ్యవహారనిరతోఽహం
రాజసికగుణగ్రామ  సదనోఽహం
సాధకగుణదోషమర్మజ్ఞ త్వయా
ధ్యేయం పశయామి గీతసుధాశ్రయ  ॥ ౧॥
వాసనాబద్ధోహం  కామనావృతోఽహం
వివేకజ్యోతిం కథం పశ్యామి
వైరాగ్యపూర్ణేన   బుద్ధిబలపూర్ణేన 
తవ కారుణ్యేన గమ్యం గచ్ఛామి ॥౨॥

౫ గురుదేవ తవ వచనసుధావాహినీ
గురుదేవ తవ వచనసుధావాహినీ ।
గూఢతత్త్వబోధినీ జీవభావకర్షిణి  ॥ పల్లవి ॥
సాధకసంస్తుత జ్ఞానవైభవ 
స్వాధీనకృత ప్రాణవైభవ 

గురుస్తవనీరాజనశతకమ్

సహజ మధుర హితకరస్వభావ
సంతృప్తిసదన సదా మామవ ॥ ౧॥
స్వలాభయోజన దర్శన దూర
స్వజన వ్యామోహభ్రాన్తిహర 
స్థూలసూక్ష్మవివేకపర
శిష్యగణ కృతపుణ్య సురూపధర ॥౨॥

౬ గురోర్శాన్తి నిలయే త్వం చర
గురోర్శాన్తి నిలయే త్వం చర ।
గురోర్కాన్తి వలయే సఞ్చర ॥ పల్లవి ॥
సర్వతీర్థమయస్య  జ్ఞానధనస్య
సర్వకాల మన్దస్మితవదనస్య
సర్వస్వతన్త్రస్య  ప్రమోదస్య
సర్వసాధక స్తోమ సమ్భావితస్య ॥ ౧॥
శుభాశుభాతీతస్య శాన్తస్య
శ్రవణమనన  నిధిధ్యాసనవేత్తస్య
పఞ్చక్లేశరహితస్య  భీతిహరస్య
పాఞ్చభౌతిక దేహ మోహహరస్య ॥౨॥

౭ గురుమూర్తిస్థాపిత  జ్ఞానాలయే
గురుమూర్తిస్థాపిత  జ్ఞానాలయే  ।
గురువిశ్వవిద్యాలయే సముద్ధర  ॥ పల్లవి ॥
గురురేవ నిర్మలః గురురేవ కేవలః
గురురేవ ధ్యానసమాధిమూలః
క్షరాక్షరవివేచనవిశారదః
పురుషోత్తమ ధామారూఢః ॥ ౧॥
సనాతనధర్మ పరిరక్షకః
నిరుపద్రవకర  కర్మకుశలః
ఈషణత్రయ  పాశముక్తః

గురుస్తవనీరాజనశతకమ్

ఈప్సితదాయకః గీతసుధాసక్తః ॥౨॥

౮ గురువచనపీయూష సరసి నిమగ్న
గురువచనపీయూష సరసి నిమగ్న ।
గురుచరణ రజస్పర్శే సంలగ్న ॥ పల్లవి ॥
వాక్కాయమానస సామరస్యే ఆరోహ
వాగ్వాదభేద తరుశాఖాభ్యామ్ అవరోహ
జపతప ధ్యానాదియోగే అనుగచ్ఛ
సత్ప్రవర్తనే సర్వదా త్వం గచ్ఛ ॥ ౧॥
వేదసారవర్షిణీ  గురుబోధతరఙ్గిణీ
ఇత్యస్తు గురుస్మ్రృతిః చిత్తవృత్తిపావనీ
నిజానన్దనిధి  సంశోధయా త్వరయా
నిస్త్రైగుణ్యో  భవ గీతసుధామయ ॥౨॥

౯ గురుదేవ త్వమేవ నిస్త్రైగుణ్యః
గురుదేవ త్వమేవ నిస్త్రైగుణ్యః  ।
గుణమయ ప్రకృతిలీలావిలాసే  ॥ పల్లవి ॥
సత్యమిథ్యదర్శన స్పర్శమణీశ
దృగ్దృశ్యవివేక  చిన్తామణీశ
చతురన్తఃకరణ నాగమణీశ
సమ్భావ్య సంసేవ్య స్వయమ్ప్రకాశ ॥ ౧॥
నూతన సమాజ సత్యనిర్మాపక
నవ నవ యౌగిక విధాననిర్దేశక  ।
పరమ్పరాసంప్రాప్త   జ్ఞానరక్షకః
పరస్పరం భావయితుం శిక్షకః ॥౨॥

౧౦ గురోరఙ్ఘ్రి  వారిజద్వయే
గురోరఙ్ఘ్రి  వారిజద్వయే ।

గురుస్తవనీరాజనశతకమ్

గహనవిషయం సుగ్రాహ్యమ్  ॥ పల్లవి ॥
ఘటనావలి మధ్యే సత్యమావృతం
ఘోషిత సుభాషిత సారమజ్ఞాతం
యశాపయశసమ జీవితమస్తు
ఏతాని విషయాః ప్రతిదినం  విదితాః ॥ ౧॥
కృతకర్మఫలాని సమర్పితాః
వికృతభావాః పరివర్తితాః
శాన్తాః వచనాః సంవర్ధితాః
గీతసుధామయ గీతాస్సుగీతాః ॥౨॥

౧౧ గురుసేవాకార్యే దీక్షాం వహ
గురుసేవాకార్యే దీక్షాం వహ ।
గురుకృపావర్షే దోషాన్ దహ ॥ పల్లవి ॥
సచ్చిన్తనసమయః శుక్లపక్షః
విషయచిన్తనాయాం కృష్ణపక్షః
ఏతత్ బుద్ధ్వా  భవ యోగస్థః
గీతసుధానుత భవాశుస్వస్థః  ॥ ౧॥
లౌకికజనమధ్యే మూకవద్భవ
వికారగ్రీష్మే  అన్ధవద్భవ
శమదమయుక్తో భవ ప్రతిదినం
రజస్తమో రహితో భవ ప్రతిక్షణమ్  ॥౨॥

౧౨ గురునయన శశిభాను తేజోదర్శనే
గురునయన శశిభాను తేజోదర్శనే ।
గీర్వాణి కృపా జ్యోతిం స్థాపయ  ॥ పల్లవి ॥
ఉపవాస గిరివాస మహత్వమల్పం
దానహవనయాత్రా సాఫల్యమల్పం
లోకప్రదక్షిణే  ఆద్యన్తమస్తి
ఆత్మప్రదక్షిణే  సోఽహమ్భావమస్తి ॥ ౧॥

సహస్రసహస్రకర్మాణి   కరోషి
సహస్రసహస్రాలోచనాన్   కరోషి
ఉదాత్తభాగే తవ ప్రాప్తిరస్తి  
లౌకికభాగే అల్పప్రాప్తిరస్తి    ॥౨॥

౧౩ గురవర ధీవర తవారాధనే
గురవర ధీవర తవారాధనే ।
వికసిత మమ ప్రజ్ఞా  ప్రజ్వలితః  ॥ పల్లవి ॥
దైవీభావోద్దీపితోఽహం 
ధృత్యుత్సాహ పూరితోఽహం
సహజ సమర్పణభావార్చనే
సునిశ్చిత సుమతిర్జాగృతం  మమ ॥ ౧॥
శరణాగతం మాం కృపయా దృష్ట్వా
సచ్ఛిష్య గుణాన్ నవరత్నాన్ దత్వా
సృజనశీల ప్రవృత్తిం   సర్వదా యచ్ఛ
జన్మ మే సఫలమస్తు గీతసుధాశ్రిత  ॥౨॥

౧౪ గురుదేవ ప్రసరసి  జ్ఞానకిరణాన్
గురుదేవ ప్రసరసి  జ్ఞానకిరణాన్
గగనమణీవ మమ భాగ్యమిదమ్ ॥ ౧॥
గద్య పద్య శిక్షాప్రదానేన
బుద్ధివ్యవసాయ  విధానేన
అనూహ్య విధినేమ ప్రేమబలేన
ఆనయసి మాం హే దివ్యచేతన ॥ ౧॥
విమృశ్య లౌకికం కిం మమ లాభమ్ ?

విమృశ్య తాత్త్వికం కుత్ర మమ శోకమ్ ?

ప్రజ్ఞాప్రబోధక   యోగపథదర్శక
గీతసుధానుత జీవశుభచిన్తక ॥౨॥

౧౫ గురుపదపఙ్కేరుహౌ ధ్యాయామి
గురుపదపఙ్కేరుహౌ ధ్యాయామి ।
గురుపదరజేన భవపఙ్కం త్యజామి ॥ పల్లవి ॥
మమ గురుః పరమగురురితి హృష్యామి
మమ గురుసాన్నిధ్య భాగ్యం స్మరామి
అమలం ఛలం మమాభూషణమితి
అహం తు తృప్తః గురుధ్యానేన ॥ ౧॥
ఉద్విగ్న జనమధ్యే మౌనరతో భూత్వా
సద్భావమయ భక్తిగానరతో భూత్వా
అద్వైతసుధా  స్వాతివృష్టి కాతరే
చాతకోఽహమస్మి కరిష్యతు మాం మౌక్తికమ్ ॥౨॥

౧౬ గురుర్శ్రేష్ఠ హృదయగుహాన్తర్గామీ
గురుర్శ్రేష్ఠ హృదయగుహాన్తర్గామీ
గురువర మమాభ్యాసే భవతు క్షమీ ॥ పల్లవి ॥
ఋషిసన్దేశామృత  ప్రచారకః
ఋషిరచిత సద్గ్రన్థమర్మ   బోధకః
శరణాగత ధీయన్త్రచాలకః
లోకసఙ్గ్రహానన్దదాయకః   ॥ ౧॥
సచ్ఛిష్యజితయోగపథ పరిపాలకః
జీవేశ్వరాభేద సద్దర్శకః
జ్ఞానఖడ్గధరః   మోహభ్రాన్తిదూరః 
జ్ఞానధరః  భవతు గీతసుధాకరః ॥౨॥

౧౭ గహనతమ పరమ తత్త్వదర్శి
గహనతమ పరమ తత్త్వదర్శి ।
గుహోపమ హృదయే హే ప్రాణస్పర్శి  ॥ పల్లవి ॥
కారుణ్య మేరుశ‍ృఙ్గారోహి
ఔదార్యగుణనిధి త్వమేవ సమ్భావ్య

gurustavanIrAjanashatakam.pdf 7



గురుస్తవనీరాజనశతకమ్

విరుద్ధ సంస్కార ఘర్షణేఽహం
నిరుద్ధసంస్కారః  కథం భవామి ॥ ౧॥
జీవనసమర సమయే హృద్దౌర్బల్యే
సాధనాయాత్రాపథే  విచలితోఽహం
సర్వాక్షరాః తవ మన్త్రాః  తన్త్త్రాః
స్తుతిబలే పాహి మాం గీతసుధాశ్రిత  ॥౨॥

౧౮ గురువర సుధీవర పరమాశ్రయ
గురువర సుధీవర పరమాశ్రయ  ।
గురుభాస్కర మాం పాలయ ॥ పల్లవి ॥
జన్మతః పుణ్యగృహే పుణ్యపురే
గాన కావ్య కలా ముదితోహం
లఘుచేతసాం బహుపరుషవాదాన్
శ్రుత్వా  మమ మనోబలమస్తి విచలితమ్ ॥ ౧॥
సర్వవిరక్త హే ప్రశాన్తహృదయ
అనభిషిక్త నిజ విశ్వాచార్య
తవ సన్నిధిఫలమ్ మమ ధీచోదనం
రక్ష గీతసుధా ధనమ్ ॥౨॥

౧౯ గురుకులవాసే త్వమేవ ప్రేరకః
గురుకులవాసే త్వమేవ ప్రేరకః  ।
త్వమేవ కారకః త్వమేవ తారకః ॥ పల్లవి ॥
అనుపమవాత్సల్య సాగరో త్వం
అసీమ దయానిధీశ్వరో త్వం
క్షణ క్షణ సంస్మరణ స్పర్శపులకేన
అశ‍ృ కమ్పనభావేమూకోఽస్మి ॥ ౧॥
నాహమేకాకీ న చిన్తావృతః
తవ స్మృతిదీపః నిత్య స్థాపితః
నాహన్నిరతోఽపి విషయానన్దే

ముదితం కురు మాం గీతసుధానన్దే ॥౨॥

౨౦ గురువరం వన్దే జ్ఞానాధిపతిమ్
గురువరం వన్దే జ్ఞానాధిపతిమ్  ।
గుణశేఖరం రాజయోగాధిపతిమ్ ॥ పల్లవి ॥
బ్రహ్మకమలోపమ  దివ్యచరణం
బ్రహ్మతత్త్వాసనం  సుప్రసన్నవదనం
మృదు పల్లవ  సదృశ వరాభయకరం
ముక్తిమోదదాయకం గీతసుధాకరమ్ ॥ ౧॥
చరితార్థం  సచ్చరితార్థం  శుభచరితార్థం
మహా శుభచరితార్థం  శిష్యగణ వేష్టితం
శుద్ధోఽసి  బుద్ధోఽసి  ప్రబుద్ధోఽసి 
సిద్ధోఽసి  ప్రసిద్ధోఽసి   గీతసుధాప్రియోఽసి  ॥౨॥

౨౧ గురుమూర్తి త్వమేవ పరబ్రహ్మ  దూతోఽసి
గురుమూర్తి త్వమేవ పరబ్రహ్మర్షి  దూతోఽసి
గురుతర కార్యే మాం కిం నియోజయసి ॥ పల్లవి ॥
సారస్వతనిధి సంరక్షకోఽసి
ప్రతిభాజ్యోతిరుద్దీపకోఽసి 
ఆత్మయాత్రార్థం   త్వామాశ్రయామి
అనుదినం తవ మహిమాన్ కీర్తయామి ॥ ౧॥
ధర్మక్షేత్రప్రభో   నాస్తి తవ కామనా
తపోయజ్ఞవ్రత   నాస్తి తవ వేదనా
కిన్తు సన్తుష్యసి సాధకవృన్దేన  దృష్ట్వా
సమ్భాషితోఽసి గీతసుధామథనేన ॥౨॥

౨౨ గగనోపమ సాధనమణ్డలే
గగనోపమ సాధనమణ్డలే

గురురేవ విహరతి విహగో భూత్వా ॥ పల్లవి ॥
లౌకికస్పర్శాన్ క్షణమాత్రే త్యజతి
జ్ఞానతపసా  సర్వదా ఖేలతి
దహరాకాశే నిరాలమ్బ సుఖే
పూర్ణో భవతి పరమాత్మసమ్ముఖే ॥ ౧॥
పరావిద్యాలయం స్థాపయిత్వా
పరమపద నిర్దేశనం  కృత్వా
పరమాప్తశిష్య హృదిప్రవిష్ఠః 
పరమహంసః సుగీతసుధానిష్ఠః  ॥౨॥

౨౩ గురుం సద్గురుం  పరమగురుం వన్దే
గురుం సద్గురుం  పరమగురుం వన్దే
గురువరం హితకరం భయహరం వన్దే ॥ పల్లవి ॥
ఉత్తిష్ఠత  జాగ్రత  ప్రాప్య  వరాన్ని-
బోధతేతి శ్రుతిఘోషం  తు సుశ‍ృతం
ఉత్తిష్ఠత  ఏవ మయా శ్రుతం
జాగ్రత  ఇత్యపి మయాశ్రితమ్  ॥ ౧॥
ప్రాప్య  వరాన్నిబోధతేతి ధ్వని మాత్రం
మన్దం  శ‍ృతం తు అగ్రాహ్యం  మయా
యోగప్రశిక్షకః  మాం మా విస్మరతు
గీతసుధాకరః మమ దోషాన్ దహతు ॥౨॥

౨౪ గురువర్య మయి స్థైర్యం  ప్రవర్ధయ 
గురువర్య మయి స్థైర్యం  ప్రవర్ధయ 
గురువర కార్పణ్యదోషం నివారయ ॥ పల్లవి ॥
శ్రద్ధాన్వితః   బన్ధాత్  ప్రముచ్యతే
ద్వన్ద్వమయ  జీవనే త్వాముపసేవతే
అహం తు ఖిన్నమనస్కః భావశుష్కః
భోగేపి వఞ్చితః యోగేపి వఞ్చితః ॥ ౧॥

ధ్యేయరాహిత్యం కదాపి న ప్రియః
జ్ఞేయశూన్యత్త్వం  సదా మే అప్రియః
అతో త్వామాశ్రయామి  గీతసుధాశ్రయ
ఆర్జవ  గుణం దత్వా మాం పాలయ ॥౨॥

౨౫ గురుదేవ తవ తపోబలం ప్రసాదయ
గురుదేవ తవ తపోబలం ప్రసాదయ
గురుభక్తిపుష్పం స్వీకురు కృపాలయ ॥ పల్లవి ॥
మోద ప్రమోద  ప్రమాద  విషాదాది
భావావేశేభ్యో అప్రబుద్ధోఽస్మి 
జీవసంస్కరణ శాస్త్రజ్ఞోఽసి   త్వం
అద్వితీయ సముదాయ హితరతోఽసి త్వమ్ ॥ ౧॥
స్వయఙ్కృతాపరాధాః మమైవ
సుజ్ఞానభిక్షాం  దేహి గురుదేవ
సంశ్రితవత్సల  శిష్యగణ పరిపాల
సంశయ నివారక గీతసుధాలోల ॥౨॥

౨౬ గురు తవ ధ్యానం సర్వకలుషహరమ్
గురు తవ ధ్యానం సర్వకలుషహరం
గురుగుణ గానం మధురాతిమధురమ్ ॥ పల్లవి ॥
ఋషిసంప్రదాయ  పరమ్పరావన
ఋషివేషనాటకదూర నిర్గుణ
నిర్భయ నిర్భవ కరుణాన్తరఙ్గ
నిర్మమ నిరఞ్జన  హే ముక్తసఙ్గ ॥ ౧॥
పరన్ధామసదన  పరతత్త్వాసన
పరబ్రహ్మరూప  పరమ పవిత్ర
పరామానస శాస్త్రవేత్త   తృప్త
పరాభక్తవరేణ్య గీతసుధాశరణ్య ॥౨॥

౨౭ గుణగమ్భీరయోగధురన్ధర
గుణగమ్భీరయోగధురన్ధర
గురువర కారుణ్యసాగర ॥ పల్లవి ॥
ప్రణవ  నాదానుసన్ధాన  నిరత
ప్రమాణాది  పఞ్చవృత్తి రహిత
సర్వాత్మభావన సాధకపరీక్షణ
శరణాగత ప్రలోభన  నివారణ ॥ ౧॥
సర్వ దేశకాల ప్రేమపూర్ణ
సర్వ పురుషార్థ సాఫల్య కారణ
మహాశక్త హే మహావిరక్త
మహాభక్త గీతసుధారక్త ॥౨॥

౨౮ గురుదేవ త్వయా కథం సంప్రాప్తమ్ 
గురుదేవ త్వయా కథం సంప్రాప్తం 
గహనతమ చిద్రూపం  పరతత్త్వమ్ ॥ పల్లవి ॥
జన్మజన్మాన్తరే పరిపక్వోఽసి
లోకసఙ్గ్రహార్థం   జన్మమిదం తవైవ
సాధనారమ్భం మమేదానీం
కిం తు తవ జన్మ మమోద్ధారకమ్  ॥ ౧॥
తవ దివ్య కర్మమిదం సాధకప్రేరకం
తవ తపోఫలం ఆత్మబలవర్ధకం
ధనిక పితా స్వయార్జిత  సమ్పద్దత్వా
పుత్రం  ధనికం పశ్యతీవ గీతసుధాకర ॥౨॥

౨౯ గురుపీఠ దీప్తిం ప్రసారయ
గురుపీఠ దీప్తిం ప్రసారయ
గురుశక్తి విత్తం  ప్రయచ్ఛ  కృపయా ॥ పల్లవి ॥
హే జీవన్ముక్త సఫలజన్మార్థం

ధ్యానయోగే మాం గమయ త్వరయా
హే సమచిత్త సదృఢగాత్ర
అమనస్కయోగే గమయ చిన్మయ ॥ ౧॥
గుణాతీతోఽసి న నిష్క్రియః
ద్వన్ద్వాతీతోఽసి  దయాపూర్ణః
అకర్తారోఽపి లోకసఙ్గ్రహకర్తా
అభోక్తారోఽపి సేవాతృప్త ॥౨॥

౩౦ గురునాథ త్వయా వినా కో దాతా
గురునాథ త్వయా వినా కో దాతా
గుణనాథ త్వయా వినా కో త్రాతా  ॥ పల్లవి ॥
జ్ఞానామ్బుధి  తలస్థిత  రత్నాః
శ్రేయో  పథే త్వయా వినియుక్తాః
సర్వకాల గేయ శిష్యోత్తమ ధ్యేయ
ప్రాతఃస్మరణీయ  అవిస్మరణీయ ॥ ౧॥
కిమస్తి గురో గోప్తం హే పరిపూర్ణ
అదృశ్యం దృశ్యం అగ్రాహ్యం  గ్రాహ్యం
అప్రాప్తం   ప్రాప్తం   హే సిద్ధిపూర్ణ
సర్వదరణీయ గీతసుధాప్రియ  ॥౨॥

౩౧ గురుదేవ వరయోగానుశాసక
గురుదేవ వరయోగానుశాసక
గురువర్య పాహి మాం శిష్యోద్ధారక  ॥ పల్లవి ॥
నిత్యప్రవర్తిత   కర్మచక్రే
నికేతనరహిత కాలచక్రే
అనువర్తయేతి ప్రబోధసి
అనుభవ గమ్యే మాం నియోజయసి ॥ ౧॥
ప్రతిదినమహం  అవస్థాచక్రే  వశః
ఆజీవపర్యన్తం వికారచక్రే వశః

త్వద్దర్శిత  రాజయోగే తిష్ఠామి
గీతసుధాప్రేరక  నతోఽస్మి శ్రితోఽస్మి  ॥౨॥

౩౨ గురురక్షితోఽస్మి జన్మాన్తరపుణ్యేన
గురురక్షితోఽస్మి జన్మాన్తరపుణ్యేన
గురుశిక్షితోఽస్మియోగివరేణ్యేన ॥ పల్లవి ॥
శతశతానుభవ కటువిషయవలయే
సాధనోల్లాసం  ప్రాప్తం   గురుకృపాలయే
సుదుష్కర మనో నిగ్రహమర్మం
సంప్రీత  గురుణా బోధితమనుక్షణమ్ ॥ ౧॥
ప్రారబ్ధ  కర్మాణీ ఆవర్తినీవ
తిర్యగ్గమనే  తు మమ శ్వాసబన్ధః
శిష్యవాత్సల్యమహాపూరేణ
గురుణా పోషితోఽస్మి గీతసుధానుతేన ॥౨॥

౩౩ గుణమణిధర త్వం తత్త్వభాస్కర
గుణమణిధర త్వం తత్త్వభాస్కర
గురుదేవ ధీవర జ్ఞానమకుటధర  ॥ పల్లవి ॥
సఙ్కల్పమాత్రేణ  ఇచ్ఛాశక్తిఘన
నిశ్చయమాత్రేణ  జ్ఞానశక్తిఘన 
చలనమాత్రేణ  క్రియాశక్తిఘన
అప్రతిమ  మహాతేజయోగశక్తిధన ॥ ౧॥
తపోవ్రత  ధర్మవ్రత  సత్యపథగామీ
యోగవ్రత  సుశ్రుత  త్వం సంయమీ
లోకహితకార్యం విశ్వే ప్రసిద్ధః 
గీతసుధావన గురుకులబద్ధః  ॥౨॥

౩౪ గురుదేవ పఞ్చవిషయపరాఙ్ముఖ
గురుదేవ పఞ్చవిషయపరాఙ్ముఖ
గురునాథ పఞ్చశరాపరాజిత ॥ పల్లవి ॥
సర్వ నరాణాం చిత్తే సంస్కారాః
సర్వ వయావస్థే సుప్రకటితాః
అవిద్యాపహ సాత్త్విక కర్తా
అసీమ ప్రభావ  శుద్ధసత్త్వస్థ   ॥ ౧॥
వ్యష్టిభావరహిత  హే శాన్తిదూత
విశ్వసమ్పూజిత పావనచరిత
సాధకహృదయ సన్నిహిత
సర్వాశ్రిత  గీతసుధానుత ॥౨॥

౩౫ గురువర తవ ప్రాప్తిరప్రాప్త     ప్రాప్తిః 
గురువర తవ ప్రాప్తిరప్రాప్త     ప్రాప్తిః 
గురుదేవ మమ తు కర్మణా ప్రాప్తిః  ॥ పల్లవి ॥
అన్తరతమ శోధనం కృత్వా
త్వం తేజస్వీ త్వం ఓజస్వీ
శమదమోపరతి సాధనే నయ
శ్రేయోప్రియం   మామజేయాభయ ॥ ౧॥
జన్మజన్మాన్తరే అనుత్తీర్ణోఽహం
జరా వ్యధిపీడే పునరపి ధృతిహీనః
అన్యథా శరణం నాస్తీతి ప్రార్థనా 
మామవ కృపయా గీతసుధావన ॥౨॥

౩౬ గురువరేణ వినా కోఽస్తి సుచరితః
గురువరేణ వినా కోఽస్తి సుచరితః
గురుకులవాసేన వినా కో సుశిక్షితః ॥ పల్లవి ॥
నభఃస్పృశం తస్య వాత్సల్యశిఖరః
నీరజదలమమ్బువత్ నిర్లిప్తః 

దేవప్రీత్యర్థం   కర్మక్షేత్రస్థః 
కర్తుం భోక్తుం సిద్ధః  న నిబద్ధః  ॥ ౧॥
బహుముఖ ధర్మ ప్రవర్తకోఽపి 
స్వధర్మగామీ సంరక్షకః
సాధనాశైలిరఞ్జనః   నిరఞ్జనః
సద్దర్శనపరః  గీతసుధావనః ॥

౩౭ గురువర ఏకదా మమాభిముఖో భవ
గురువర ఏకదా మమాభిముఖో భవ
గురుభక్తిసాగర పతితపావనో భవ ॥ పల్లవి ॥
సాధకలోక సాక్షిస్వరూప
సర్వభూత కారుణ్యరూప
యజ్ఞ తపో దాన కర్మప్రేరక
సద్భక్తి  సచ్ఛక్తిదాయకో  భవ ॥ ౧॥
జ్ఞానఘన  లఙ్ఘయసి  పఙ్గుం  శైలం
తపోధన కరోషిమూకం వాచాలం
జిజ్ఞాసు  పోషక విజ్ఞానదర్శక
సుజ్ఞానదాయక  గీతసుధాభిముఖ ॥౨॥

౩౮ గురుసామీప్యే చక్షురున్మీలనమ్
గురుసామీప్యే చక్షురున్మీలనం
గురుమార్గగమనే  సత్యదర్శనమ్ ॥ పల్లవి ॥
నిస్త్రైగుణ్యః  యోగీశగణ్యః
నిన్దాస్తుతిసమః  జ్ఞానివరేణ్యః
నిర్లేపయోగే  కర్మవిముక్తః
నిర్భవః గురుః జలజపత్రమివజలే  ॥ ౧॥
గీతసుధారతః స్వార్థరహితః
నిర్ధూతకలుషః  దేవదూతః
భావవిశ్లేషణ  విశారదః

శాస్త్రార్థకోవిదః   గురువర వరదః ॥౨॥

౩౯ గురువర్య హితకర తవ శిష్యోఽహమ్
గురువర్య హితకర తవ శిష్యోఽహం
గురువరిష్ట తవ ప్రశిష్యోఽహమ్  ॥ పల్లవి ॥
త్వమేవ సర్వస్వం మమారాధ్య
త్వయ్యైవ  సోఽహం విశ్వవేద్య
అప్రబుద్ధ  ప్రలాప  విలాప మధ్యే
మౌనవ్రత  దీక్షాం దత్వా పాలయ ॥ ౧॥
సమ్పూజిత భక్త సమాశ్రిత
సమ్భావిత నిత్యజాగరిత
జితకామ జితక్రోధ  జితాన్తఃకరణ
జితనిద్ర జితేన్ద్రియ  గీతసుధావన ॥౨॥

౪౦ గురుదేవ తవ సత్య జ్ఞానయజ్ఞే
గురుదేవ తవ సత్య జ్ఞానయజ్ఞే
గురువర తవ తత్త్వదర్శనమనుపమమ్ ॥ పల్లవి ॥
ద్రవ్యయజ్ఞం   తు బహుజనాశ్రితం
బహుక్రియా  కలాప పూరితం
బహులాయాసం బహువస్తుమయం
బహుముఖ సామర్థ్య  బలమయమ్ ॥ ౧॥
గురుబ్రహ్మ  తవైవ  అన్తర్ముఖయజ్ఞే ।
అక్లిష్టసాధనం   సులభసుయోజనం
అధికతరశాన్తిః వినష్టభ్రాన్తిః  
గీతసుధాజ్యోతిః యోగతన్త్ర క్రాన్తిః   ॥౨॥

౪౧ గురుర్నారాయణః నారాయణో గురుః
గురుర్నారాయణః నారాయణో గురుః
గురుర్తత్పరాయణః గురుర్కల్పతరుః ॥ పల్లవి ॥

విష్ణుహృదయ  స్థిత  విశ్వగురుపీఠే
విరాజతి మద్గురుః  త్రిపుణ్డ్రలలాటః 
మమ విష్ణుస్మరణే  గురుస్మరణం
మమ గురుస్మరణే మహావిష్ణు ధ్యానమ్ ॥ ౧॥
సుజ్ఞానసింహాసనారూఢః
విజ్ఞానతత్పరః  స్వానుభవే గాఢః
నవవిధ భక్తి రసపానే మత్తః
గీతసుధాసక్తః మన్త్రశక్తివేత్తః    ॥౨॥

౪౨ గురుసన్నిధానః కృపాసాగరః
గురుసన్నిధానః కృపాసాగరః
గురుయోగదానః కార్యాగారః ॥ పల్లవి ॥
సఞ్చర మానస స్వాధ్యాయ గగనే
సార్వభౌమ గురోర్వచనం శ‍ృణు
సత్యార్థ తత్త్వార్థ గ్రహణార్థం 
మనన చిన్తనాభ్యాసం కురు ॥ ౧॥
విమృశ్య లౌకికం నాస్త్యాత్మలాభం
విమృశయ తార్కికం నాస్తి పరమలాభం
గురువచన భావార్థసుధాపానేన
దివ్యచక్షూన్మీలనం గీతసుధావన ॥౨॥

౪౩ గూరుమూర్తి త్వమేవ కరుణానిధిః
గూరుమూర్తి త్వమేవ కరుణానిధిః
గురువర త్వం స్వానుభవనిధిః ॥ పల్లవి ॥
మమ మానస సరసి సన్దృశ్య
భీకర రాగద్వేష మకరౌ
భీతినివారణం కథం న వేద్యం
మానసలయం కథం సుసాద్యమ్ ॥ ౧॥

జీవనక్షేత్రే తాపత్రయసమరే
పునీత విజేత త్వం గీతసుధాకర
జ్ఞానేశ్వర  సర్వశత్రుభఞ్జన 
యోగేశ్వర ధీశక్తిప్రేరణ   ॥౨॥

౪౪ గురుసూర్య ప్రకాశే  జీవితం దృష్ట్వా
గురుసూర్య ప్రకాశే  జీవితం దృష్ట్వా
గురుకార్యే జహ తవ మనోగతాన్ ॥ పల్లవి ॥
అవ్యక్త  భావాః సుప్రకటితాః
అగ్రాహ్య  విచారాః సంస్ఫురితాః
అనూహ్య శక్తయః ఆశు జాగ్రతాః
అప్రాప్త   లాభాః సుఖేన లబ్ధాః  ॥ ౧॥
సమస్త ప్రపఞ్చే  నాస్తి గురోరధికం
సమస్త జీవవ్యూహే నాస్తి గురోరధికం
సమస్త నృపేషు నాస్తి గురోరధికమ్ ।
గీతసుధాప్రియానాం  గురోరధికమ్ ॥౨॥

౪౫ గురువర త్వయాధ్యక్షేణ కలాక్షేత్రమ్
గురువర త్వయాధ్యక్షేణ కలాక్షేత్రం
గురువర్య భవతి మధుర క్షేత్రమ్  ॥ పల్లవి ॥
ప్రత్యేక  జీవస్య చిత్తే నివసితం
ప్రమోద  ప్రియ  లలిత కలానన్దనం
అనుపమ కలా రథోత్సవకారక
అపూర్వ కలాకృతి నిర్దేశక  ॥ ౧॥
లోకసఙ్గ్రహార్థం   జనస్తోమప్రేరక
ఆత్మవిద్యా లాభార్థం  ఏకాన్తవాస
అవాఙ్మానస గోచర తత్త్వలీన
ఆత్మబలం దేహి గీతసుధారఞ్జన  ॥౨॥

౪౬ గురుదేవ నమామి స్వారాజ్యపాల
గురుదేవ నమామి స్వారాజ్యపాల
గురువర శ్రితోహం  గీతసుధాలోల ॥ పల్లవి ॥
యథా పురే చరతి నేత్రరహితః
పునర్పునర్పతతి అన్ధకూపే
తథైవాన్ధ  సాధకః గచ్ఛతి పతతి
కృపయా త్వమేవ జ్యోతిం దర్శయ ॥ ౧॥
సకల విషయవశ విచలితో
వక్రగామీ  చరతి వ్యర్థం  జీవతి
కృపయామామమృతం గమయ
సర్వదా సంరక్ష గీతసుధామయ ॥౨॥

౪౭ గురువరిష్ఠ తవ వర్ణనమశక్యమ్
గురువరిష్ఠ తవ వర్ణనమశక్యం
గురువర తవ కీర్తనమపూర్ణమ్  ॥ పల్లవి ॥
తవ మహిమాన్ కథం జానామి
తవ సఙ్కల్పాన్ కథం జానామి
అమిత గుణశక్తిసాధననిధి
అమితాన్తర్శోధన నిధి ॥ ౧॥
తవ స్మరణార్థం  కావ్యరక్తోఽస్మి
తవ స్మరణార్థం  గానరక్తోఽస్మి
తవ ధ్యానార్థం  జ్ఞానసక్తోఽస్మి
తవ కృపార్థం  గీతసుధారతోఽస్మి ॥౨॥

౪౮ గురుపూజారాధన వ్రతోఽసి
గురుపూజారాధన వ్రతోఽసి
గురుదేవ శ్రుతిఘోషం  కరోషి ॥ పల్లవి ॥
అన్తర్బహిర్వృత్తి నద్యాః తవ
ఆత్మజలధిం ప్రవిశన్తి   బ్రహ్మభావ

ఆత్యన్తికం సుఖమాప్నోషి ధీవర
అధ్యాత్మ రాజ్యాధిప కావ్యసుధాపర ॥ ౧॥
సత్య జ్ఞానానన్ద  శరీరమ్ ।
సచ్చిద్రూపం  పాపహరం పరాత్పరం
అసంశయం జ్ఞాత్వా  గీతసుధాకర
అపరోక్ష జ్ఞానం  ప్రద  హే శుభకర ॥౨॥

౪౯ గురుదేవ నశ్వర ప్రపఞ్చే  త్వమ్
గురుదేవ నశ్వర ప్రపఞ్చే  త్వం
గురువర తత్త్వవేత్తాసి కథమ్ ॥ పల్లవి ॥
భావవిశ్లేషణ  వేత్తాఘహర
భావమైత్రివర్ధన    శ్వేతవస్త్రధర
కరణ సామరస్యే దక్ష రక్షక
కరణ నిగ్రహతన్త్రే  గీతసుధా పోషక ॥ ౧॥
నిరతిశయ సుఖనిర్మగ్న చేతన
నిరుపాధికాత్మ చిన్తనలీన
నిరుపద్రవ  జీవన మర్మబోధక
నిరుపమ భక్తిశక్తి  సంవర్ధక  ॥౨॥

౫౦ గురుపదసరోరుహే తవ మకుటోఽస్తి
గురుపదసరోరుహే తవ మకుటోఽస్తి
గురుహృదయామ్బురుహేమోదసదనమస్తి ॥ పల్లవి ॥
పఞ్చవిషయ మణ్డలే  పుష్పబాణః
పఞ్చశరసన్ధానే  మహాశనః
అనఙ్గరూపేణ  సదాస్తి సఫలః
అనుత్తీర్ణః  త్వం త్వమసి విఫలః ॥ ౧॥
సుజనస్య హృదయే రమతి రామః
కుజనస్య మనసి క్రీడతి  కామః
రామనామజపేన విజితోఽసి శ‍ృణు

కామః పరాజితః గీతసుధారక్తః ॥౨॥

౫౧ గురువచన స్మృతిః తవ జన్మసమ్పదః
గురువచన స్మృతిః తవ జన్మసమ్పదః
గురుదర్శిత పథే సుగోచరో చిద్పదః ॥ పల్లవి ॥
జ్ఞానసామ్రట్   శిష్యోద్ధారకః
విజ్ఞానవిరాట్  లోకోద్ధారకః
వర్ణనమశక్యం  సద్గురుమహిమా
గురుసిద్ధిగరిమా  గీతసుధాధామ ॥ ౧॥
నిరుత్సాహ సమయే చైతన్యాభావే
నిస్సార సాధనే తన్మయతాభావే
భక్తిసహితం కురు గురువాక్య మననం
ధృతిపూర్వకమస్తి కురు కర్మాచరణమ్ ॥౨॥

౫౨ గురుదేవ కథమస్తి విశ్వప్రభురేకః
గురుదేవ కథమస్తి విశ్వప్రభురేకః
గురువర కుత్రాస్తి   తత్ అద్వితీయః ॥ పల్లవి ॥
పఞ్చభూత వ్యాపకః కథం ప్రాణదాయకః
త్రిగుణ  ప్రేరకః  సుఖదుఃఖ ప్రేక్షకః
ధర్మరక్షకః కర్మనిర్వాహకః
దేహవాహనచాలకః కిమర్థమ్  ॥ ౧॥
జనన మరణ చక్రప్రవర్తకః    కథం
కాలచక్ర నియన్త్రకః  కథం
పాపపుణ్య నియామకః కథం
గీతసుధాస్వాదకః శక్యమేతత్ కథమ్ ॥౨॥

౫౩ గురు దివాకర నమస్తుభ్యమ్
గురు దివాకర నమస్తుభ్యం
గురుదేవ ధీవర నమస్తుభ్యమ్ ॥ పల్లవి ॥

కర్షతి  సౌన్దర్యం  వికర్షతి  వైకల్యం
కర్షతి  మాధుర్యం వికర్షతి  పారుష్యం
సమత్వయోగం మే ప్రబోధయ
ద్వన్ద్వాతీత  హే గుణాతీత ॥ ౧॥
భావాతీత తత్త్వదర్శి నమస్తే
దేహాతీతానుభవస్థ నమస్తే
దేహయాత్రావిధానబోధక
గీతసుధాశ్రిత  నమో నమస్తే ॥౨॥

౫౪ గురుదేవ సుధాకర బ్రహ్మజ్ఞ
గురుదేవ సుధాకర బ్రహ్మజ్ఞ
గురువర దినకర హే తత్త్వజ్ఞ ॥ పల్లవి ॥
స్వయార్జితం  మమ కిఞ్చిత్ నాస్తి
త్వత్ప్రసాదం మమ సర్వస్వం
అక్షరమక్షరం దత్తం త్వయా
అధ్యాత్మ గణితమపి బోధ్యం త్వయా ॥ ౧॥
సద్భావ సత్స్పన్దనాః  త్వయా వృద్ధాః
సదాచార సువిచారాః శిక్షితాః
నాహం కవిః నాహం వాక్పటుః
తవ శిష్య మాత్రోహం  గీతసుధామయ ॥౨॥

౫౫ గురువర్యం నమామియోగాధీశమ్
గురువర్యం నమామియోగాధీశం
గుణసాగరం జ్ఞానాధీశమ్  ॥ పల్లవి ॥
సువిచార రత్నాకరం వరగురుం
సత్కర్మ ప్రేరక  పారిజాత తరుం
సురగురుసమ గురుం శిక్షకగురుం
సద్గురుం  వన్దే జగద్గురుమ్  ॥ ౧॥
నిత్యసమ్పూజ్యం సద్భావవేద్యం

నిత్యభక్తవేష్టితం  సచ్ఛిష్యసేవ్యం
గీతసుధాపోషకం ఆశ్రితపాలకం
ధ్యేయనిరూపకం జ్ఞేయధామ  నిర్దేశకమ్  ॥౨॥

౫౬ గురు చరణామ్బురుహ ద్వయే
గురు చరణామ్బురుహ ద్వయే
గహనవిషయమపి సుగ్రాహ్యమ్  ॥ పల్లవి ॥
అభిమానమావృతం శతృషట్క మధ్యే
సత్యమావృతం ఘటనావలి మధ్యే
గురుసన్నిధానే జీవో పరాజితః
గురుపథగమనే తత్త్వైవ  దర్శితః ॥ ౧॥
సుజ్ఞాన  నావే ప్రమోదానుభవే
సులభ విధానే తరసి సంసారం
నేతి నేతి భావే హృదయ గుహం ప్రవిశ్య
ఇతి ఇత్యనుభవే గీతసుధార్చకో భవ ॥౨॥

౫౭ గురుమూర్తి త్వమేవ సత్యవాదీ
గురుమూర్తి త్వమేవ సత్యవాదీ
గురువర హే అక్షయ సుఖనిధి ॥ పల్లవి ॥
దుర్గమ  భవాద్రితారణ  శ్రుతిపాల
దురితమయ చిత్త పరివర్తనశీల
జ్ఞాత్వా  మమ మానససఞ్చారం
భావోద్వేగే కురు మాం నిర్వికారమ్ ॥ ౧॥
రక్షక సంరక్షక ధర్మసంరక్షక
సద్దర్మ  సత్కర్మ నిత్యసంరక్షక
హే సర్వభూతాత్మా మమాన్తరాత్మా
హే ప్రసన్నాత్మా  గీతసుధాత్మా ॥౨॥

౫౮ గురునాథ ధీమన్త సద్గమయ  మామ్
గురునాథ ధీమన్త సద్గమయ  మాం
గురుదేవ జ్యోతిర్గమయ  మామ్ ॥ పల్లవి ॥
లోకసేవారత జ్ఞానదాననిరత
దీనజనాశ్రిత  కరుణాపూరిత
బుధప్రాజ్ఞ  ద్విజగురు రూపాదిధర
భక్తిరత్నాకర గీతసుధాధర ॥ ౧॥
నిర్మల సమచిత్త ద్వన్ద్వాతీత
నృపగణ కులాశ్రిత  ధర్మవీరసేవిత
సౌజన్యభరిత ఆర్తోపాసిత
సౌమనస్యపూరిత శిష్యపరివేష్టిత  ॥౨॥

౫౯ సంస్మర మానస పరబ్రహ్మదూతమ్
సంస్మర మానస పరబ్రహ్మదూతం
పరిప్రశ్నేన  విద్ధి స్వానుభవ స్రోతమ్  ॥ పల్లవి ॥
విషయకామనే జ్ఞాతుం  అశక్తోఽసి
తత్త్వకామనే ద్రష్టుం   సమర్థోఽసి
ఆదిమధ్యాన్తరహితే కర్మచక్రే
అన్తర్ముఖీ  భవ ఆత్మసుఖీ భవ ॥ ౧॥
అవస్థాచక్రే  దినదినం అతీతం
ఋతుచక్రే మాసం మాసం వ్యతీతం
కాయవాఙ్మన బుద్ధ్యా  భజ హే గురుభక్త
కరణేభ్యోఽపి భజ గీతసుధాసక్త ॥౨॥

౬౦ గురుమూర్తి శ్రుతకీర్తి   పాలయ మామ్
గురుమూర్తి శ్రుతకీర్తి   పాలయ మాం
గురుచన్ద్ర  గుణసాన్ద్ర  పరిపాలయ మామ్ ॥ పల్లవి ॥
హే మేరుపురుష గతిస్త్వం మమ

హే విజ్ఞానేశ  గతిస్త్వం మమ
కర్మచక్రవ్యూహే  న తాడితోఽసి
ధర్మజ్యోతిగగనే ఇన్దురూపోఽసి  ॥ ౧॥
హే విశ్వరూప విశ్వప్రేమరూప
హే బుద్ధరూప  నిస్సన్తాప
గీతసుధాధిప తారయ మాం
గురుగీతరసప్రియ  పోషయమామ్ ॥౨॥

౬౧ గురుబ్రహ్మ  త్వదీయ బ్రహ్మ  తేజోవలయే
గురుబ్రహ్మ  త్వదీయ బ్రహ్మ  తేజోవలయే
గురుహరి వర్ధతి  మమ సృజనబలమ్ ॥ పల్లవి ॥
భక్తవృన్దారాధ్య  నవ విశ్వరూప
బ్రహ్మనిర్వాణస్థిత   జ్ఞానదీప
లీనోఽసి అన్తర్సౌన్దర్య  దర్శనే
తన్మయోఽసి మాధుర్యాస్వాదనే ॥ ౧॥
నిత్యనూతనాస్మిన్ దృశ్యప్రపఞ్చే
నిత్యవన్దనీయోఽసి  నిరఞ్జన
నిత్యస్మరణీయోఽసి జ్ఞానఘన
నిత్య సత్యమయ గీతసుధావన ॥౨॥

౬౨ గురువర కృపయా ఆరక్షణం కురు
గురువర కృపయా ఆరక్షణం కురు
గూరో మమాన్తర్ ధ్యానపీఠీకామ్ ॥ పల్లవి ॥
పఞ్చవిషయ వృక్షనిలయోఽహం
వాఞ్ఛామూలం తు మయా న దృశ్యం
ప్రసృత  శాఖోపశాఖాసహితోఽహం
దృఢమూల సన్తతిః అచ్ఛేద్యమ్ ॥ ౧॥
న జానామి జ్ఞానాస్త్ర  ప్రయోగం
న జానామి భక్తిశస్త్ర ప్రయోగం

కథం ధ్యాయామి తత్పరో భూత్వా
గీతసుధాశ్రిత  మాం రక్ష ॥౨॥

౬౩ గురు తవ ప్రశిక్షణ  వసన్తే గాయతి
గురు తవ ప్రశిక్షణ  వసన్తే గాయతి
గురుదేవ మమ మానస కోకిలః ॥ పల్లవి  ।
జితకామ జితక్రోధ  వాత్సల్యసుధాకర
విజితలోభ జితమోహ నిర్మత్సర
నిర్మమ నిర్మద సౌమ్యదినకర
అమోఘ కల్యాణకర శుభ్రామ్బర  ॥ ౧॥
నానావృత్తిమయ దేహయాత్రే
నాన్యగామీ చిత్తం ప్రసాదయ  ।
హే శాన్తిమయ అవర్ణనీయ
హే గీతసుధామయ సదా ధ్యానప్రియ  ॥౨॥

౬౪ గురువరిష్ఠ యోగిజనవిశిష్ఠ
గురువరిష్ఠ యోగిజనవిశిష్ఠ
గురుదేవ జ్యేష్ఠ బ్రహ్మనిష్ఠ  ॥ పల్లవి ॥
విద్వత్సుమేరు శిఖరాధివాస
విద్యా విన్ద్యద్రి  క్రీడావిలాస
అపర బృహస్పతి జగద్గురురూప
దహరాకాశే చిన్మయరూప ॥ ౧॥
పఞ్చక్లేశ  నివారణనిష్ఠ
పఞ్చకోశ నగరే సన్తుష్ట
తవ విద్యాదాన విధానమసీమః
నిజభక్తిరేవ గీతసుధాసుమః ॥౨॥

౬౫ గురుస్మరణే త్యజ అభిమాన కిల్బిషమ్
గురుస్మరణే త్యజ అభిమాన కిల్బిషం

గురుపదతలే త్యజ అనుమానకలుషమ్ ॥ పల్లవి ॥
ప్రకృతి  సంస్కృతి సోపానవేత్తః
ప్రణవ  నాదానుసన్ధాన  రక్తః
నవనవ పరీక్షణే నవనవ నిరీక్షణే
అస్తి సుగతిప్రద  మార్గే చాలకః ॥ ౧॥
ధర్మార్థ కామ మోక్ష చతుర్విధ
పురుషార్థ సిద్ధి సాధన దర్శకః
శుభచిన్తన శుభయోజన సహితః
శుభనామ సుఖధామ గీతసుధాశ్రితః

౬౬ గురుపుఙ్గవః  మాం పరివర్తయతు
గురుపుఙ్గవః  మాం పరివర్తయతు
గురువరః మే కమలగుణం దదాతు ॥ పల్లవి ॥
నిర్లేపగుణేన  నిస్సఙ్గత్వేన
నీరజ కుసుమః సర్వదేవప్రియః
సరసిజనాభేతి మాధవః ప్రసిద్ధః 
సరసిజాసనేతి సరస్వతీపతిః ॥ ౧॥
సరసిజనాభ భగినీతి శివసతీ
సరసిజాలయేతి కేశవసతీ
వారిజహృదయః గీతసుధాప్రియః
వారిజచరణః గురుర్మామవతు ॥౨॥

౬౭ గురుగఙ్గాధర  శ‍ృణు మమ వాఞ్ఛామ్
గురుగఙ్గాధర  శ‍ృణు మమ వాఞ్ఛాం
గురువర భవ నవమణిహారధర ॥ పల్లవి ॥
కమలపుష్పమాలా మర్పయామి
సూర్యకాన్తి కుసుమార్చిత చరణో భవ
శిష్యోద్ధరణార్థం   శ్రుతిప్రవచనే 
తవ కణ్ఠఘోశం  శ్రుత్వా  మోదయామి ॥ ౧॥

మమ ప్రతి  పద భావయోచనకర్మాన్
శుద్ధీకృత్య  సృష్టీకృత్య
పరిశ్రాన్తోఽసి  విశ్వశుభఙ్కర
పరివర్తయసి మాం గీతసుధాకర ॥౨॥

౬౮ గురువర తవ కమలచరణౌ శోభితౌ
గురువర తవ కమలచరణౌ శోభితౌ
గురుదేవ మయార్పిత జలజౌ రాజితౌ ॥ పల్లవి ॥
నలినపద నలినసుమ సఖ్యమతిశయం
నలినహస్త నలినగుణ స్నేహమపూర్వం
నలినహృదయ నలినకాన్తిరనుపమం
నలినషట్చక్రవికాసం  యోగబలమ్ ॥ ౧॥
శ్వేత నలినకాన్తిః సాత్త్వికం
అరుణ నలినకాన్తిః ప్రేమాత్మకం  నిజం
కేసరీనలినకాన్తిః త్యాగాత్మకం
కాఞ్చన నలినకాన్తిః గీతసుధాత్మకమ్ ॥౨॥

౬౯ గురుదేవ విశ్వనేత్ర సచ్చరిత్ర
గురుదేవ విశ్వనేత్ర సచ్చరిత్ర
గురునాథ నమామి చిన్మయగాత్ర ॥ పల్లవి ॥
తవ పాత్రమహత్వం  సుజ్ఞాతవ్యం
తవ నిరుపమాత్మబలం సువిజ్ఞేయం
తవ వాత్సల్యధూపం లోకపూజనీయం
తవ తపోనిష్ఠా గీతసుధాశ్రయమ్  ॥ ౧॥
సత్యాన్వేషక గుణం మయి సృష్ట్వా
సత్యమార్గ గమనే ధీబలం యచ్ఛసి
అన్తర్యామి త్వాం ధ్యాయామి హే
చతురాస్య హరిహరాధిక త్వాం స్మరామి ॥౨॥

౭౦ గురుదేవ మే స్థాపయ  శిశుహృదయమ్
గురుదేవ మే స్థాపయ  శిశుహృదయం
గురుదయాకర ప్రేరయ  శిశుమన్దహాసమ్  ॥ పల్లవి  ।
శిశుహృదయ సదృశం ఋషిహృదయం
ఋషిహృదయమేవ ఆత్మహృదయం
ఆత్మహృదయమేవ లోకహృదయం
లోకహృదయమేవ విరాట్ హృదయమ్ ॥ ౧॥
శిశుహృదయం రాగద్వేషరహితం
మృదుమధురం వాఞ్ఛా మోహసుదూరం
నిర్దోషం  నిర్లిప్తం   సన్తృప్తం 
గీతసుధానుత కురు మాం సన్దీప్తమ్   ॥౨॥

౭౧ గురువర ప్రజ్ఞారవిః   మయి భాసయతే
గురువర ప్రజ్ఞారవిః   మయి భాసయతే
గురుదేవ త్వయి లగ్న మనసైవ  రమతే ॥ పల్లవి ॥
నవ నవ సువిచార సంస్ఫురణే
అన్తర్గఙ్గా  వహతి మమ హృదయే
నవ నవ సద్భావోద్దీపనే
అవ్యాహృత సృజనధారా స్రవతి  ॥ ౧॥
నవ నవ సద్భక్తి  గీతసఙ్కీర్తనే
నిత్యనూతన కృతయః విరచితాః
నాహం బుధః నాహం కోవిదః
తవ చరణరజబలేన గీతసుధామోదః ॥౨॥

౭౨ గురుఋషిపుఙ్గవ  హే తత్త్వదర్శి
గురుఋషిపుఙ్గవ  హే తత్త్వదర్శి
గురువర యచ్ఛ మే ప్రమాణపత్రమ్   ॥ పల్లవి ॥
హృదయరాజ్యే వసతి పురుషోత్తమః
త్వయా వేద్యః త్వం ధీరోత్తమః

హే ధ్యానగమ్య హే జ్ఞానగమ్య
భూయోభూయో వన్దే గీతసుధాలయ ॥ ౧॥
హిరణ్మయకోశ ప్రవేశం  తు కఠిణం
ప్రజ్ఞాసారథ్యే   పురుషోత్తమైక్యం
హే దూరదర్శి హే దీర్ఘదర్శి
భూయోభూయో ఆశ్రయామి  సమదర్శి ॥౨॥

౭౩ గురువర పాలయ హే దక్షిణామూర్తి
గురువర పాలయ హే దక్షిణామూర్తి
గురుమూర్తి కృపయాయోగచక్రవర్తి   ॥ పల్లవి ॥
అచల నిశ్చల హే ధ్యానమూర్తి
విమల క్రియాశీల  హే ధర్మమూర్తి
అమల తత్త్వజ్ఞ హే జ్ఞానమూర్తి
నిర్మల భావజ్ఞ గానమూర్తి ॥ ౧॥
సునాయాస సాధన మర్మజ్ఞ
విజ్ఞానవేత్త  దశనాదలగ్న
వ్యష్టి సమష్టి సమ్బన్ధ శోధక
పాలయ కృపయా గీతసుధాస్వాదకః ॥౨॥

౭౪ గురుదేవ శుభకర శ‍ృణు విద్యాధర
గురుదేవ శుభకర శ‍ృణు విద్యాధర
గురో యచ్ఛ మే భక్తిం ప్రేమసాగర  ॥ పల్లవి ॥
బహుపద వాక్యాన్ వక్త్వాహం న మౌనీ
బహుదృశ్యాన్ దృష్ట్వా  నిమిషోఽహం
బహుస్వాద బహుగన్ధ విషయాన్ గృహీత్వా
నాహం తుష్యామి నాహం త్యజామి ॥ ౧॥
యావద్ మమ మనః ధావత్యన్తర్ముఖం
తావద్ ప్రాప్యామి  సత్యాన్తః సుఖం
క్షణ క్షణేఽహం మృత్యుముఖగామీ

గీతసుధాకర కురు మాం ముక్తిగామీ ॥౨॥

౭౫ గురునాథ త్రిదేహ  బన్ధవివేచక
గురునాథ త్రిదేహ  బన్ధవివేచక
గురువర త్రిగుణవిలాస  క్రియానియన్త్రక   ॥ పల్లవి ॥
దృశ్య దేహమేతత్ సర్వజీవప్రియః
అదృశ్య మనోకరణం జీవనకారణం
గూఢతమచిత్తే సంస్కార రాశయః
అహంసహిత జన్మయాత్రా సహజః ॥ ౧॥
కర్మాచరణే సంస్కార ప్రేరణం
భావాభివ్యక్తే  మానస ప్రేరణం
కార్యక్షేత్రే దృశ్యతి కేవలం దేహం
కథం దేహమపరాధీ తనుః గీతసుధాకర ॥౨॥

౭౬ గురుదేవ ప్రణమామి  హే సత్యకామ
గురుదేవ ప్రణమామి  హే సత్యకామ
గురో మహానుభావ సత్యసఙ్కల్ప ॥ పల్లవి ॥
బ్రహ్మామ్బుధి  తటే సాక్షీ భూత్వా
క్రీడసి  మోదసి సద్ధర్మ  సదనే
తవయోగబలం వర్ణయితుం  న శక్నోమి
జ్ఞాతుం  న శక్నోమి గీతసుధాకామ ॥ ౧॥
స్థిర  గమ్భీర సాగరం ప్రవిశ్య
సముద్రైవ  భవతి యథా జలవాహిని
తథా కురు మాం ఆత్మజ్ఞ్యం  సమదర్శి
సఙ్గవర్జిత   ప్రణమామి  సమ్యగ్దర్శి  ॥౨॥

౭౭ గురుకులపాల శిష్యాయ ప్రతిబోధయసి
గురుకులపాల శిష్యాయ ప్రతిబోధయసి
గురుదేవ ఇదమిత్థమితి  ప్రతిపాదయసి  ॥ పల్లవి ॥

అనుభవశూన్య విద్వత్తు వ్యర్థం
ధనార్జనార్థం   జ్ఞానసూక్తి  వ్యర్థం
శాస్త్రసార  రహిత వాక్చక్తి వ్యర్థం
తవ కృపయానుభవం పరమార్థమ్  ॥ ౧॥
తవ దర్శిత మార్గే గమ్యం సునిశ్చితం
తవానుభవ వచనే ధ్యేయం నిస్సంశయం
తవ సాన్నిధ్య ముదే లోకసుఖమల్పం
తవానుశాసనే గీతసుధాతానమ్ ॥౨॥

౭౮ గురువర ఆచార్యాగ్రగణ్య
గురువర ఆచార్యాగ్రగణ్య
గురుగీతాప్రియ  గురువరేణ్య ॥ పల్లవి ॥
ప్రతిమానవస్య  అన్తిమయాత్రే
పాప పుణ్యైర్వినా  గచ్ఛన్తి కిం
అనిత్యమసుఖం అస్వతన్త్రం  లోకం
ప్రాప్య  కథం భజతి కిం జానాతి ॥ ౧॥
ఏకాన్తాభ్యాసం మోదకరం
జనసమ్పర్కం తు ఉద్విగ్నకరం
దేవమారాధ్యం సదా స్మరామి
ధ్యాననిష్ఠాం  ప్రద  గీతసుధాశ్రయ  ॥౨॥

౭౯ గురుమూర్తిం భజేఽహం శిష్యోద్ధరణమ్
గురుమూర్తిం భజేఽహం శిష్యోద్ధరణం
గురునాథం వన్దే పతితపావనమ్ ॥ పల్లవి ॥
నిరాకార విశ్వేశ సాకారం
నిరుపమ గుణశక్తి ప్రసారకరం
నిరుపాధిక తత్త్వే చిదానన్దలీనం
నామరూపరహితావస్థాలీనమ్  ॥ ౧॥

సాధకావనం సఙ్కటహరణం
ప్రసన్నవదనంం  ప్రదీప్త   చరణం
భజేఽహం సదా శాన్తికారణం
గీతసుధావనం సౌమ్యగుణభూషణమ్ ॥౨॥

౮౦ గురునాథ శ‍ృణృ మమ నమ్ర నివేదనమ్
గురునాథ శ‍ృణృ మమ నమ్ర నివేదనం
గురువర బాలానామపి బోధయ ॥ పల్లవి ॥
ధర్మపాఠబలం త్వయా దేయం
అజ్ఞోద్ధారమపి   త్వయా సాధ్యం
కుటుమ్బ జీవనే సర్వేషాం శుభం భవతు
సర్వేషాం సాధనే పూర్ణం  భవతు ॥ ౧॥
కాలధర్మాధీన జీవనయాత్రే
పాప పుణ్యేషు భేదమవిదితం
ఆబాలగోప చిన్తక శుభకర
ఆశ్రిత  రక్షక గీతసుధాధర ॥౨॥

౮౧ గురుదేవ త్వం గరీయసే తురీయ
గురుదేవ త్వం గరీయసే తురీయ
గురువర దేవానామపి పూజనీయ ॥ పల్లవి ॥
హిమగిరివత్ మమాహఙ్కారమస్తి
జ్ఞానాగ్ని  స్పర్శేన ద్రవతు  వహతు
గోచర పఞ్చవిషయాః కర్షయన్తి
అగోచర భావాః ఘర్షయన్తి  ॥ ౧॥
సోహం దాసోహం భావాః స్వానుభవే
ఘన గిరివద్వర్ధతు  పరా భక్తియోగే
సనాతన ధర్మసారథి త్వం
సారథ్యం కురు మే గీతసుధానిధి ॥౨॥

౮౨ గురువర్య సమాశ్రిత  జననాయక
గురువర్య సమాశ్రిత  జననాయక
గురువర వినీత శిష్యోద్ధారక  ॥ పల్లవి ॥
సర్వ జీవసుఖోన్నతి హితచిన్తక
సర్వ ఖేద భీతి భ్రాన్తినివారక 
సమయాసమయ జ్ఞానదాయక
ధ్యానమౌనభావదీక్షిత ॥ ౧॥
జిజ్ఞాసా  వనే దృగ్పథం న దృశ్యం
సఞ్చరామి అన్ధవత్  అహర్నిశం
సర్వజీవబన్ధ నిర్మోచక
సర్వదోషహర గీతసుధాముఖ ॥౨॥

౮౩ గురురేవ మహానుభావః
గురురేవ మహానుభావః
గురుదేవః బ్రహ్మానుభావః  ॥ పల్లవి ॥
సఞ్చర మానస స్వాధ్యాయగగనే
సత్యార్థ తత్త్వార్థ గ్రహణార్థం 
గురు సార్వభౌమః యోగారూఢః
వాఙ్మనాతీత శాస్త్రవిశారదః  ॥ ౧॥
సఞ్చర మానస గురుభక్తినన్దనే
సర్వ పరిగ్రహ  గుణాన్త్యజసి
కరుణాత్మా యుక్తాత్మా దివ్యాత్మా గురుః
గీతసుధాధామే కృపాపాత్రో భవ ॥౨॥

౮౪ గురువర శాశ్వత ధర్మగోప్తా
గురువర శాశ్వత ధర్మగోప్తా
గురుదేవ భవాన్యోగస్థచిత్త  ॥ పల్లవి ॥
మిథ్యా జగమితి త్వం న తటస్థః
ఆత్మైవ  సత్యమితి సదా న ధ్యానస్థః

తవదిగ్దర్శనే  కరోమి కర్మాణి
ఆత్మబలం దేహి మే గీతసుధానుత ॥ ౧॥
స్థూలదేహస్య  స్థూలభోగమితి
సూక్ష్మదేహస్య సూక్ష్మభోగమితి
జ్ఞాత్వా  హే నిర్భవ చిదానన్దోఽసి
భోగాతీత సమ్యగ్జ్ఞాని  ॥౨॥

౮౫ గురుగుణగానం మధురాతిమధురమ్
గురుగుణగానం మధురాతిమధురం
గురుశక్తిధ్యానం సర్వదౌర్బల్యహరమ్ ॥ పల్లవి ॥
ఋషి సంప్రదాయ  పరమ్పరావనః
ఋషి వేష రహితోఽపి పరమహంసః
ప్రణవనాదానుసన్ధాన   నిరతః
ప్రమాణాది  పఞ్చవృత్తిరహితః ॥ ౧॥
సద్వర్తనశీల వృన్దవేష్టితః 
పరివర్తనశీల సముదాయ సేవితః
మహావిరక్తః కరుణాన్తరఙ్గః
ముక్తసఙ్గః  గీతసుధాతరఙ్గః  ॥౨॥

౮౬ గుణగమ్భీరయోగధురన్ధర
గుణగమ్భీరయోగధురన్ధర
గురువర కారుణ్యకామధేనుః త్వమ్ ॥ పల్లవి ॥
సర్వాత్మభావన సాధకసంరక్షణ
సర్వదేశ విదేశ మైత్రికారణ 
సర్వభాషా రత్నగణ సూత్రధర
సర్వ పురుషార్థ సిద్ధికారణ  ॥ ౧॥
పరన్ధామాసన  పరన్ధామ  సదన
పరబ్రహ్మరూప  పరమ పవిత్ర
పరా పశ్యన్తీ మధ్యమా వైఖరీ

వాగ్విలాసరత గీతసుధాధారి ॥౨॥

౮౭ గురువర అఘహర కృపాసాగర
గురువర అఘహర కృపాసాగర
గురుప్రభాకర  రక్ష మాం శుభకర ॥ పల్లవి ॥
మనోచాఞ్చల్యం నివారయ చిన్మయ
చిజ్జ్యోతిం  స్థాపయ  గీతసుధాప్రియ
జనన మరణ చక్రం  తు చక్రవ్యూహవత్
నిష్క్రమణ మార్గం  నిర్దేశయ  ॥ ౧॥
దీర్ఘసూత్రతాలస్య   జడతాః
కబన్ధ బాహువత్ నిబధ్నన్తి
మాం విమోచయ పరివర్తయ
ఆనన్దమయ  గీతాసారప్రియ  ॥౨॥

౮౮ గురునభోమణి మాం స్పృశ స్పర్శమణి
గురునభోమణి మాం స్పృశ స్పర్శమణి
గురువర కురు మాం పునీతం విజేతమ్ ॥ పల్లవి ॥
సువిశేష గుణ శక్తి ధీయుక్తాత్మా
నిర్విశేష ధామే రఞ్జసి  ముక్తాత్మా
సమాశ్రితానాం  హే కల్పవృక్ష
సుధీవర ధీరవర గీతసుధాత్మా ॥ ౧॥
అధిదైవిక  తాపే భూతరాశి నష్టః
అధిభౌతిక తాపే జీవగణ త్రస్తః 
ఆధ్యాత్మిక తాపే జీవ్యన్తర్వ్యస్తః  ।
త్రితాపరహిత  ధామే త్వమేకో స్వస్థః  ॥౨॥

౮౯ గురుదేవ సదాచారనిష్ఠోఽసి
గురుదేవ సదాచారనిష్ఠోఽసి
గురువర కరణనియామకోఽసి ॥ పల్లవి ॥

సర్వారమ్భాః దోషావృతాః
సర్వమార్గాః  వ్యాపార సహితాః
కర్మహీనస్య నాస్తి నిజసుఖం
కర్మకృతస్యాపి నాస్త్యాత్మసుఖమ్ ॥ ౧॥
కర్మణైవహి  త్వం శుద్ధః  సిద్ధః
విశుద్ధ బుద్ధ్యా  భవాన్ బుద్ధః
యోగసేవయా చిత్తం నిరోధితుం
బలం ప్రయచ్ఛ  గీతసుధానుత ॥౨॥

౯౦ గురురాజ బ్రహ్మతేజ  సర్వం తవ మహిమా
గురురాజ బ్రహ్మతేజ  సర్వం తవ మహిమా
గురుశిష్య భావైక్య  బలం తవ గరిమా ॥ పల్లవి ॥
రాజయోగయజ్ఞ దీక్షితోఽసి
భక్తి పుష్పక యానే విహరసి
నిష్కామ కర్మచక్ర స్థితోఽసి
జ్ఞానదీపోత్సవ  తుష్టోఽసి  ॥ ౧॥
ద్రవ్యసఞ్చయేన  న త్వం ముదితోఽసి
స్తుతి స్తోత్రేణ  న ప్రసన్నోఽసి
సేవాభావేన పరిప్రశ్నేన
ప్రహసన్నోఽసి  గీతసుధావన ॥౨॥

౯౧ గురువర్య హే కృతకృత్య
గురువర్య హే కృతకృత్య
గురుసూర్య ప్రణమామి  సమ్పూజ్య ॥ పల్లవి ॥
జనాః పశ్యన్తి  దేహే ఆత్మానం
త్వమేవ పశ్యసి ఆత్మని దేహం
సర్వత్ర సఞ్చరసి ఆత్మౌపమ్యేన
సర్వదా త్వం సుఖీ భేదరాహిత్యేన ॥ ౧॥
సర్వకార్య కలాపే అవిరతోహం

లోకాభిముఖోఽపి తవ దాసోహం
అద్యైవ  జానామి ధ్యానయోగలాభం
గీతసుధా స్వాదం సులభాతిసులభమ్ ॥౨॥

౯౨ గురువర్య ప్రబోధ  సమదర్శి
గురువర్య ప్రబోధ  సమదర్శి
గురువర ప్రసీద  సమ్యగ్దర్శి  ॥ పల్లవి ॥
రాజవిద్యా సాగరయోగేశ్వర
రాజీవదలనేత్ర జ్ఞానేశ్వర
మహోదారచరిత జితపఞ్చశర
మహారాజోపమ గీతసుధాకర ॥ ౧॥
త్వయైవ  మాత్రం  జ్ఞానవిజ్ఞానం 
త్వరితం మే దాతవ్యం సుజ్ఞానం
సద్ధర్మప్రదీపః   ప్రజ్వాలితః
సత్కర్మ పథమేవ నిర్దేశితః  ॥౨॥

౯౩ గురుచరణ రజం పావనాత్మకమ్
గురుచరణ రజం పావనాత్మకం
గురుకిరణ ప్రసారం  జ్ఞానాత్మకమ్  ॥ పల్లవి ॥
ప్రకృతిసహజ  రజస్తమో గుణాః
జ్ఞానాగ్నిదగ్ధాః   పదరజరూపాః
భక్త్యా నిత్యం విభూతివత్ ధారయ
త్యక్త్వా శోకం గీతసుధాప్రియ  ॥ ౧॥
శుద్ధమానసో  భూత్వా ఇహే రఞ్జయ
ఆత్మశిక్షణార్థం  ప్రవర్తయ 
కురు సర్వకర్మాణి గురుసమర్పణం
కురు సదాత్మగానం మౌనం ధ్యానమ్ ॥౨॥

౯౪ గురుబాన్ధవాః  సన్తు నిరామయాః
గురుబాన్ధవాః  సన్తు నిరామయాః
గురుశిష్యాః భవన్తు సుఖినః ॥ పల్లవి ॥
అపారప్రేమ  సుజ్ఞానధామ
ఆత్మారామ పూర్ణకామ  ।
యోగస్థః  భూత్వాహం కర్మాణి కరోతుం
రాగద్వేషరహితం మాం కురు ॥ ౧॥
కేనచిదపి సహచర్యే న సుఖం
అగ్రే ముదకరం అన్త్యే తు దుఃఖం
భగవద్ధ్యానేన  మాత్రం  నిజసుఖం
ఇత్యహం జానామి గితసుధాసుఖమ్ ॥౨॥

౯౫ గురుజ్ఞానరఙ్గే  దాసానుదాసోఽస్మి
గురుజ్ఞానరఙ్గే  దాసానుదాసోఽస్మి
గురుధ్యాన గఙ్గే సుపునీతోఽస్మి ॥ పల్లవి ॥
శ్రీపద్మచరణ  శమదమనిధాన
నిరవధిసుఖ శోధ నిరఞ్జన
నిరుపమ సుఖసదన సదయానయన
సమాధాన మానస స్మితవదన ॥ ౧॥
నిగమాగమసార సర్వస్వనిరత
స్వస్వరూపే నిరతిశయప్రమోద
మార శర హర సామ దాన చతుర
సమదర్శి గురువర గీతసుధాధర ॥౨॥

౯౬ గురువర జ్ఞానసింహాసనాధీశ
గురువర జ్ఞానసింహాసనాధీశ
గురుహర హితకరం వదయోగేశ ॥ పల్లవి ॥
కస్యచిత్ స్నేహే ఐక్యతా నాస్తి
కేనచిదపి మమ శుభకరం నాస్తి

నిరాలమ్బ సుఖమేవ మమ పరధ్యేయం
గీతసుధాశ్రిత  కిం మమ శ్రేయమ్  ॥ ౧॥
వచనేన ప్రచనేన  శ్రవణేన
లోకసఞ్చారేణ లబ్ధం  విషయసుఖం
భక్తిగానేన ధ్యానేన జపేన
లబ్ధం  తల్లీనతా  శాన్తిసుఖమ్ ।

౯౭ గురుదేవ ప్రారబ్ధం   భోక్తవ్యమిత్యుక్తమ్
గురుదేవ ప్రారబ్ధం   భోక్తవ్యమిత్యుక్తం
గురునాథ కర్మగతిం కథం వేద్యమ్ ॥ పల్లవి ॥
తవ మార్గదర్శనే  ప్రతివాదీ
అవిద్యా శ‍ృఙ్ఖలయా  బద్ధోఽస్తి
అన్ధకూపే  పతతి అవిధేయ దుష్కర్మీ
భ్రాన్తి   పఙ్కే నిమగ్నతి నిష్కర్మీ ॥ ౧॥
నాస్తి మమ సదృశో ఇతి గర్వితః
శమ దమ రహితోఽస్తి జ్ఞానవఞ్చితః
అహమ్భావ త్యాగమేవ జన్మసాఫల్యం
ఇతి ఘోషయ మే హృది గీతసుధారాధ్య ॥౨॥

౯౮ గురుః సాక్షాత్ చతుర్ముఖ బ్రహ్మ
గురుః సాక్షాత్ చతుర్ముఖ బ్రహ్మ
గురురేవ హరిహరరూపః పరబ్రహ్మ  ॥ పల్లవి ॥
శతకృతి రచనే సరస్వతీ సదనే
ప్రతిశబ్ద  ప్రతివస్తు  ప్రతిక్షణాని
విద్యామయం దివ్య జ్యోతిర్మయం
భావాన్తర్వీణా వాదనమయమ్ ॥ ౧॥
బ్రహ్మాణ్డ  వలయే అగణిత ముక్తాః
లోక సఙ్గ్రహార్థం   ధ్యాయన్తి సర్వదా
గురుశక్తిపుఞ్జం  సర్వత్ర ప్రసరతి

ఏతన్మహాభాగ్యం గీతసుధా ప్రియ  ॥౨॥

౯౯ గురుభక్తి గీతమాలికా రత్నమాలికా
గురుభక్తి గీతమాలికా రత్నమాలికా
గురుశక్తియుత సాధనా చన్ద్రికా  ॥ పల్లవి ॥
ప్రాతః  సాధనే తేజోమయ మతిః
న సన్తి కస్యామన్త్రణ  విఘ్నాః
సాయం సాధనే శాన్త చిత్తమస్తి
దివ్య తేజోవదన గీతసుధావన ॥ ౧॥
సాత్త్విక గుణస్థితిరస్తు  మే సర్వదా
తామసిక జడస్థితి  వియోగమస్తు
ధారణధ్యానే రజస్ శాన్తమస్తు
తవ కృపావర్షే మమ ధీః స్థిరమస్తు  ॥౨॥

౧౦౦ గురుగీత శతకృతిరచనే మథనే
గురుగీత శతకృతిరచనే మథనే
గురుదినకర మే ప్రాప్తం   నవనీతమ్ ॥ పల్లవి ॥
ధ్యానాసక్తీతి నవనవనీతం
ధ్యానే సృజనమితి మధురనవనీతం
ధ్యానం గానమితి శాన్తినవనీతం
ధ్యానప్రసాదమితి  కృష్ణనవనీతమ్  ॥ ౧॥
శబ్ద గగనయానే ప్రణవోపాసక
ప్రాణవాహనగామి  హే చిత్తస్పర్శక
జ్యోతిర్నౌకాయానే సర్వతత్త్వదర్శక
హే సగుణ నిర్గుణసమ  ఆరాధక ॥౨॥
బహువిధ సమాధియోగాన్తర్వీక్షక
వ్యష్టి సమష్టి విశ్లేషణ  తిలక
అదృశ్య తన్మాత్రా విజ్ఞానశోధక
సర్వానుభవ సామ్రాజ్యపాలక  ॥ ౩॥

నవరత్నమయ జ్ఞానదీపనీరాజనం
నవరసమయ భక్తితాననీరాజనం
విజ్ఞానమయ యోగనీరాజనం
సోఽహం దాసోఽహం స్వానుభవనీరాజనమ్ ॥ ౪॥
విశ్వస్పన్దనమయ  ప్రణవనీరాజనం
సృష్టిచక్ర  సఞ్చలననీరాజనం
గీతసుధావర్షనీరాజనం
సర్వత్ర పరఞ్జ్యోతి  దీప్తినీరాజనమ్ ॥ ౫॥
ఇతి గురుస్తవనీరాజనశతకం సమ్పూర్ణమ్  ।

